
Shri Yamunashtakam

ஶ்ரீயமுநாஷ்டகம்

ப்⁴ராதுரந்தகஸ்ய பத்தநேऽபி⁴பத்திஹாரிணீ
ப்ரேக்ஷயாதிபாபிநோऽபி பாபஸிந்து⁴தாரிணீ ।

நீரமாது⁴ரீபி⁴ரப்யஶேஷசித்தப³ந்தி⁴நீ
மாம் புநாது ஸர்வதா³ரவிந்த³ப³ந்து⁴நந்தி³நீ ॥ 1॥

ஹாரிவாரிதா⁴ரயாபி⁴மண்டி³தோருகா²ண்ட³வா
புண்ட³ரீகமண்ட³லோத்³யத³ண்ட³ஜாலிதாண்ட³வா ।

ஸ்நாநகாமபாமரோக்³ரபாபஸம்பத³ந்தி⁴நீ
மாம் புநாது ஸர்வதா³ரவிந்த³ப³ந்து⁴நந்தி³நீ ॥ 2॥

ஶீகராபி⁴ம்ரு’ஷ்டஜந்துது³ர்விபாகமர்தி³நீ
நந்த³நந்த³நாந்தரங்க³ப⁴க்திபூரவர்தி⁴நீ ।

தீரஸங்க³மாபி⁴லாஷிமங்க³ளாநுப³ந்தி⁴நீ
மாம் புநாது ஸர்வதா³ரவிந்த³ப³ந்து⁴நந்தி³நீ ॥ 3॥

த்³வீபசக்ரவாலஜுஷ்டஸப்தஸிந்து⁴பே⁴தி³நீ
ஶ்ரீமுகுந்த³நிர்மிதோருதி³வ்யகேலிவேதி³நீ ।

காந்திகந்த³லீபி⁴ரிந்த்³ரநீலவ்ரு’ந்த³நிந்தி³நீ
மாம் புநாது ஸர்வதா³ரவிந்த³ப³ந்து⁴நந்தி³நீ ॥ 4॥

மாது²ரேண மண்ட³லேந சாருணாபி⁴மண்டி³தா
ப்ரேமநத்³த⁴வைஷ்ணவாத்⁴வவர்த⁴நாய பண்டி³தா ।

ஊர்மிதோ³ர்விலாஸபத்³மநாப⁴பாத³வந்தி³நீ
மாம் புநாது ஸர்வதா³ரவிந்த³ப³ந்து⁴நந்தி³நீ ॥ 5॥

ரம்யதீரரம்ப⁴மாணகோ³கத³ம்ப³பூ⁴ஷிதா
தி³வ்யக³ந்த⁴பா⁴க்கத³ம்ப³புஷ்பராஜிரூஷிதா ।

நந்த³ஸூநுப⁴க்தஸங்க⁴ஸங்க³மாபி⁴நந்தி³நீ
மாம் புநாது ஸர்வதா³ரவிந்த³ப³ந்து⁴நந்தி³நீ ॥ 6॥

ஶ்ரீயமுநாஷ்டகம்

பு²ல்லபக்ஷமல்லிகாக்ஷஹம்ஸலக்ஷகூஜிதா
ப⁴க்திவித்³த⁴தே³வஸித்³த⁴கிந்நராலிபூஜிதா ।

தீரக³ந்த⁴வாஹக³ந்த⁴ஜந்மப³ந்த⁴ரந்தி⁴நீ
மாம் புநாது ஸர்வதா³ரவிந்த³ப³ந்து⁴நந்தி³நீ ॥ 7॥

சித்³விலாஸவாரிபூரபூ⁴ர்பு⁴வ:ஸ்வராபிநீ
கீர்திதாபி து³ர்மதோ³ருபாபமர்மதாபிநீ ।

ப³ல்லவேந்த்³ரநந்த³நாங்க³ராக³ப⁴ங்க³க³ந்தி⁴நீ
மாம் புநாது ஸர்வதா³ரவிந்த³ப³ந்து⁴நந்தி³நீ ॥ 8॥

துஷ்டபு³த்³தி⁴ரஷ்டகேந நிர்மலோர்மிசேஷ்டிதாம்
த்வாமநேந பா⁴நுபுத்ரி!ஸர்வதே³வவேஷ்டிதாம் ।

ய:ஸ்தவீதி வர்த⁴யஸ்வ ஸர்வபாபமோசநே
ப⁴க்திபூரமஸ்ய தே³வி! புண்ட³ரீகலோசநே ॥ 9॥

இதி ஶ்ரீரூபகோ³ஸ்வாமிவிரசிதஸ்தவமாலாயாம் ஶ்ரீயமுநாஷ்டகம் ஸம்பூர்ணம் ।

